
Starfshópur um heimili fyrir fatlað fólk
Fundurinn er haldinn kl. 12 miðvikudaginn 13.apríl 2022. Fundurinn er 
fjarfundur í Teams 

Mættir: Helga Ingólfsdóttir, formaður, Jón Grétar Þórsson, Þórarinn Þórhallsson, 
Margrét Vala Marteinsdóttir, Hrönn Hilmarsdóttir og Rannveig Einarsdóttir sem ritaði 
fundargerð.

1. Fundargerð síðasta fundar. 
Formaður fór yfir fundargerð síðasta fund og tilurð starfshópsins. 
Fundargerðin hefur farið fyrir fjölskylduráð og jákvæð umræða skapaðist þar 
um stefnumörkun starfshópsins. 

2. Verkefni framundan í búsetumálum fatlað fólks.
Huga þarf að fólki sem býr hjá foreldrum eða öðrum aðstandendum í 
heimahúsum. 
Huga þarf að fólki með flókinn vanda. Vanda þarf sérlega vel til með 
staðsetningu fyrir þennan hóp. 
Gera þarf áætlun um herbergjaheimili og framtíð þeirra. M.a. þarf að taka 
ákvörðun um hvort úthluta eigi þegar losnar herbergi á herbergjaheimili. 
Losa þarf Hrauntungu, skammtímavistun í Kópavogi. Þar eru 3 einstaklingar 
frá Hafnarfirði sem búnir eru að bíða lengi eftir húsnæði. 

Fram kom það sjónarmið að byggja ekki samkvæmt lægstu viðmiðum og 
íbúðir í búsetukjörnum þurfi að vera rúmgóðar og horft sé þar til framtíðar. 
Stefnt er að því að starfshópurinn setji í stefnumótun viðmið um stærð 
húsnæðis. 

Mikilvægt er að óska eftir lóðum fyrir búsetukjarna. Horft verði til Hamraness 
og Áslands 4 þegar óskað verður eftir lóðum. Einnig verði óskað eftir tveimur 
lóðum á þéttingarreitum.  Á næstu árum verði þ.a.l. stefnt að fjórum 
búsetukjörnum.

Gera þarf greiningu á fjölda ungmenna sem þurfa á sértæku húsnæði að 
halda innan nokkurra ára. 

Huga þarf að viðmiði varðandi fjölda íbúða í kjarna og voru fundarmenn 
sammála um að miðað verði við 5-6 íbúðir í hverjum kjarna.  
Það sjónarmið sé haft að leiðarljósi að fólki sé aldrei boðinn lakari kostur en 
það er í fyrir. 

3. Næstu skerf



Unnið verður að greinargerð með helstu áhersluatriðum sem hafa verið rædd, 
fyrir næsta fund sem verður miðvikudaginn 20. apríl kl. 13. 

Fleira ekki gert og fundi slitið kl. 13. 


